
Z cyklu - felietónowé wiérztë – 36 (Jadã! Jadã!) 

 

Jadã! Jadã! Précz, na stronã! 

Pòkôżã Wóm jak rézowac! 

Précz mie z drodźi żółwë, mgleje 

Widzã widë, slepô nie jem! 

 

Jaczé "haltë"? Pòlicaje? 

Nicht na znakach sã nie znaje? 

Wcësnã gazu wëżi dwasta 

Kò wëjacha jem ju z miasta... 

 

Prr! Cos kòła sã szãtolą 

Przedzurawilë òpònë... 

Téż tak zarô bëło dzywno 

Co "ausfahrtë" szłë cos nimò... 

 

Mòże zmerka bëm co bëstrzi  

Czejbë sã make up nie pòpsëł... 

Òd Berlina do Szczëcëna 

Jem pòd prąd robiła òka. 

 

Jesz pòcôrna lëpczi szminką 

A tu sztrôfą białkã grzimną... 

Chòcô tëli lat pò wòjnie 

Chce sã krzëknąc: Leute, Hilfe! 

